SESA DIMANĈO DE ADVENTO
Dimanĉo de la Enkarniĝo
aŭ de Dia Patrineco de la Beata Virgulino Maria

(Homilio de Mons. Giovanni Balconi, 19/12/2009)

La Kristnasko estas unuigita en maria festo.
Maria estas tiu, kiu al ni oferas Jesuon 
kaj lernigas kiamaniere ni povas lin akcepti.

Sankta Benedikto similigas la virgulinon al provizista monaĥo.
La provizisto estis taksita gardi la tenejon de la provizaĵoj por la monaĥejo;
li devis ĝin provizi

kaj distribui.

La Virgulino Maria estas samtempe la tenejo kaj la provizisto de la bonaĵoj de Dio.
Ŝi akceptas kaj nutras en sia sino tiun, 
kiu estas la pano de la vivo malsupreninta el la ĉielo;
ŝi lin gardas
kaj lin disvastigas al iu, kiu sentas la bezonon.

Sankta Bernardo diris al la Virgulino: "Hastu diri vian jeson.
Sen via jes la Sinjoro ne povas veni,
ne povas enkarniĝi en la mondo.

Kaj ni,
sen li,
kio estas?

Tie, kie ni havas la agadon de la Sinjoro, la dezerto refloras, 
la tero senakva fariĝas kiel ĝardeno de Edeno,
tre riĉa de arboj de ĉiuj specoj, trairita de riveroj ĉiamdaŭraj, 
kies akvoj portas la vivon


kaj la limfon


por ĉiuj.

La Sinjoro estas en vi,
vi estas kiel ĝardeno metita ĉe rivero,
vi estas kiel aloo parfuma,
vi estas kiel la lebanonaj cedroj,
plenplenaj de vivo,
leviĝintaj en la ĉielon.

En la renkontiĝo kun la Sinjoro ĉio ŝanĝiĝas en ni.
Jesuo ŝanĝas nian manieron pensi,
nian pensmanieron,
nian konduton.
Se ĉi tio ne okazas, tio estas kaŭzita de nia rezisto al lia graco
kaj de nia opono al li.

Pastro Christian de Clergé, prioro de la monaĥejo Tibhrim en Alĝerio, 
ne multe antaŭ ol esti masakrita kune kun siaj kunfratoj,
skribis en sia testamento:
"Kiam venos la momento, mi volus havi ĉi tiun momenton de klareco, 
kiu al mi permesu peti pardonon al Dio kaj al la homoj miaj gefratoj, 
pardonante per tuta mia koro samtempe tiun, kiu min masakrus.
Ankaŭ vi,
amiko de la lasta momento,
kiu ne scias tion, kion vi faros,
jes,
ankaŭ por vi mi volas diri mian dankon kaj ĉi tio al Dio, 
en kies vizaĝo mi vin kontemplas. 
Kaj mi esperas, ke ni povu denove renkontiĝi,
rabistoj plenplenaj je ĝojo,
en paradizo,
se amas ĉi tion Dio, Patro nia,
Patro de ni ambaŭ.

La paĝo de la evangelio de la Anonco nin plenigas je ĝojo


paco,


sereneco.

Maria estas la kreitaĵo fariĝinta disponebla al la plano de la Sinjoro.

Kia estas tio?

Faru min kapabla kompreni tion, kion mi devos fari por respondi reale al la volo de la Sinjoro.

La Anĝelo ŝin kuraĝigas:
Ne timu, ĉar vi trovis gracon antaŭ Dio.

Kia estas la fonto de nia ĝojo?
Eble, ĉu vi timas Dion?
Tamen
reale ni estas meze de la vadejo,


meze de la vojo;
ni ne kuraĝas aliri radikale al la fido.
Ni estas bonaj,


honestaj,
tamen, kial ni ne saltas ĝis la sankteco kaj la plenumo de la graco?

Chesterton konvertiĝis, kiam li havis la aĝon de kvardek ok jaroj;
li unue faris sian konfeson.
Jen kiamaniere li komentos:
"Kiam Katoliko venas al la konfeso, 
li vere eniras en la tagiĝon de sia komenco 
kaj rigardas per novaj okuloj tra la mondo.
Lia animo fariĝas kiel kristalo.
Li kredas, ke la Sinjoro lin refaris laŭ sia bildo:
li nun estas nova kreaĵo de la Sinjoro.

Jesuo estas sankteco,
estas la fonto de la sankteco.

Tiu, kiu naskiĝos en vi, estos granda kaj nomata Filo de la Plejaltulo.

Chesterton rakontas la historion pri iu universitata profesoro,
kiu perdis la ĝojon.
Kiam ĝin li retrovis,
naskiĝas en li la suno, kiu animas je nova koloro la ĉirkaŭan mondon.
Laŭ iu signo,
la horloĝoj sonis la horojn
kaj ĉiuj Eklezioj vekiĝis kiel koketoj je la voĉo de la koko.
La birdetoj trilis sur la arboj;
la suno leviĝis laŭ gloro,
kiun ĉiuj ĉieloj ne estis kapablaj enhavi.
La profesoro levis siajn okulojn ĝis la altaĵo.
Mi dankas la bonecon de Dio.

Sankta Roberto, la ribelulo,
Sankta Alberiko, la radikalulo,
Sankta Stefano Harding, la racionalisto,
komencis la ordenon de la trapistoj, 
aplikante radikale la regulon de la evangelio.

Ili batalis la spiritan batalon de la amo,
vestitaj per la kiraso de la malriĉeco,
kaj ŝirmitaj per la ŝildo de la simpleco.

Schubert skribis:
"Ne estas ponto super ni inter la ĉielo kaj la tero"
Kiam, tamen, li komprenis, ke ĉi tio ne estas vera 
kaj ĉeestas ponto tra la ĉielo kaj la mondo
kaj ke ĝi estas plena je koloroj,
li ŝanĝis tute sian muzikon, kaj liaj sonatoj fariĝis pli ĝojaj.

Kio malebligas al nia ĝojo spirita,
al la ĝojo de la fido,
eksplodi?

Ĉu ni povas fari ion por la Sinjoro venanta?

Kion?

